
or comme ie le cognoiffois comme vn homme tres-
impudent, ie I’éconduy le plus doucement qu’il me
fut poffible, & tirant & part 1’ Apoftat, qui tafchoit de
m’auoir de fon cofté, ayant tefmoigné au Pere de
Noiie quelque defir de retourner a Dieu, ie luy dy
que i’hyuernerois volontiers auec luy, & auec fon
frere Meftigoit, & condition que nous n’irions point
de la le grand fleuue, que le forcier ne feroit point
en noftre compagnie, & que luy qui entend bien la
langue Francoife m’enfeigneroit: ils m’accorderent
tous deux ces trois conditions, mais ils n’en tindrent
pas vne.

Le iour du départ eftant pris, ie leur donnay pour
mon viure vne barrique de galette, que nous em-
pruntafmes au magazin de ces Meflieurs, vn fac de
farine, & des efpics de bled d’Inde, quelques pru-
neaux, & quelques naueaux, [213] ils me prefferent
fort de porter vn peu de vin, mais ie n'y voulois
point entendre, craignant qu’ils ne s’enyuraffent:
toutesfois m’ayans promis qu’ils n'y toucheroient
point fans ma permiffion, & les ayant affeuré qu’au
cas qu’ils le fiffent, que ie le ietterois dans la mer, ie
fuiuy 1’inclination de ceux qui me confeillerent d’en
porter vn petit barillet; ie promis en outre a Mefti-
goit que ie le prenois pour mon hofte: car I’ Apoftat
n’eft pas Chaffeur, & n’a aucune conduite, que ie
luy ferois quelque prefent au retour, comme i'ay
fait: c’eft 1’attente de ces viures qui leur fait defirer
d’auoir vn Francgois auec eux.

Ie m’embarquay donc en leur chalouppe, iuftement
le 18. d’Octobre, faifant profeflion de petit écolier 2
mefme iour que i’auois autrefois fait profefflion de
maiftre de nos écoles, eftat allé prendre congé de



